ՀԻՄՆԱՎՈՐՈՒՄ
«ԳՈՒՅՔ ԱՄՐԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման նպատակը և բնույթը. 
2011 թվականի ապրիլի 28-ի ՀՀ կառավարության N 461-Ն որոշմամբ ստեղծված «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի (այսուհետ՝ Պետական հիմնարկ) աշխաւոակազմի կրճատմամբ պայմանավորված, անհրաժեշտություն է առաջացել պետական հիմնարկի ամբողջ գրասենյակային գույքը և համակարգչային տեխնիկան, ինչպես նաև գյուղական ֆինանսավորման կառույցի գույքի մի մասը հանձնել ՀՀ էկոնոմիկայի նախարարությանը (այսուհետ՝ Նախարարություն), քանի որ հնարավորություն և անհրաժեշտություն չկա գյուղական ֆինանսավորման կառույցի ամբողջ գույքը տեղափոխել նոր տարածք։
 Նախարարությունը՝ հաշվի առնելով Նախարարության արդյունաբերական ճյուղերի, զբոսաշրջության ոլորտի, գյուղատնտեսական հողերի մշտադիտարկման և գյուղատնտեսական պետական աջակցության ծրագրերի իրականացման աշխատանքների ծավալների ավելացումը, ինչպես նաև մարզային աշխատանքների այցերի պատշաճ կազմակերպման անհրաժեշտությունը, նախատեսում է, մինչև ՀՀ օրենսդրությանը համապատասխան օտարման ենթակա գույքը Պետական գույքի կառավարման կոմիտեին աճուրդի ներկայացնելը, ստացված գույքի մի մասը փոխարինել Նախարարությունում առկա՝ համեմատաբար ավելի շատ օգտագործված գույքով։
Իրավական ակտի ընդունմամբ ակնկալվում է Նախարարությանը հանձնել Պետական հիմնարկի և գյուղական ֆինանսավորման կառույցի կողմից, որպես Հայաստանի Հանրապետության սեփականություն ձեռք բերված և հաշվեկշռում հաշվառված գրասենյակային գույքը, համակարգչային տեխնիկան, թվով 3 ավտոմեքենաները և գույքի թարմացման (փոխանակման) աշխատանքների ավարտից հետո Պետական գույքի կառավարման կոմիտեին հանձնել Նախարարությանը պատկանող, համեմատաբար ավելի շատ օգտագործված (փոխարինված) գույքը և Պետական հիմնարկից ստացված գույքի մնացած (չփոխարինված) մասը։

2. Ընթացիկ իրավիճակը և խնդիրները.
 Ներկայումս «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկը՝ ծրագրի փակման հետ կապված և «Գյուղական ֆինանսավորման կառույց-ծրագրի իրականացման գրասենյակ» պետական հիմնարկը առաջիկա 2 ամիսների ընթացքում պետք է ազատեն Տ.Մեծի 4 հասցեում գտնվող վարձակալված գրասենյակային տարածքը և տեղափոխվեն շատ ավելի փոքր տարածք։
 Նախագծի մշակման գործընթացում ներգրավված ինստիտուտները.
	Նախագիծը մշակվել է ՀՀ էկոնոմիկայի նախարարության կողմից:
	
3. Ակնկալվող արդյունքը.
Իրավական ակտի ընդունմամբ ակնկալվում է ապահովել նախարարության այլ ստորաբաժանումների աշխատակիցների գործառույթների իրականացման բնականոն աշխատանքը։ 
4. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագիծը անուղղակիորեն բխում է Կառավարության 2021-2026 թվականների ծրագրի 6․7-րդ կետից: «Պետական գույքի կառավարման արդյունավետությունը բարձրացնելու նպատակով առանձնացվելու է բարելավման կարիք ունեցող և հետագայում օտարման ոչ ենթակա, որպես պետական սեփականություն պահպանվող գույքը և որոշակի ներդրումային ծրագրերի իրականացման դիմաց երկարատև վարձակալության և անհատույց օգտագործման տրամադրման միջոցով ապահովվելու են տվյալ գույքի հիմնանորոգումը և վերակառուցումը։


